Kopja Informali ta' Sentenza

\

rrepete
MALTA

QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tat-22 ta' April, 2004

Citazzjoni Numru. 1764/2001/1

Joseph u Valerie konjugi DEBONO
VS

L-Avukat Dottor Richard SLADDEN u |-P.L. Luisa
Tufigno b’Degriet tas-26 ta’ Novembru, 2001, gew
nominati Kuraturi Deputati sabiex jirrapprezentaw lil
Andre’ Guelfi assenti minn dawn il-Gzejjer, u b’Degriet
tal-10 ta’ Dicembru, 2001, Andre’ Guelfi assuma l-atti
tal-kawza

[I-Qorti:

Rat |-Att tac-Citazzjoni mressagq fis-7 ta’ Novembru, 2001,
li bih I-atturi ippremettew;

llli l-atturi huma proprjetarji tal-villa “Koh-I-Noor”, Triq
Fomm II-Ghaliem, High Ridge, Madliena, liema villa hija
adjacenti ghal “Villa Falcon”, proprjeta’ tal-konvenut, i

tinsab fl-istess triq u geghda fuq in-naha tax-xellug tal-villa
“Koh-I-Noor”, meta thares lejn il-fac¢ata;

llli matul il-hajt li jissepara |-proprjetajiet in kwistjoni u fuq
in-naha tal-villa tieghu, |-konvenut ghandu sigar tat-tip
ficus elastica u ficus benjamina;

l1li kif iCCertifika il-Perit Gatt fir-rapport tieghu hawn anness
u markat Dok. ‘A’, is-sigar in kwistjoni huma kbar u gholjin,
f'xi bnadi zewgq sulari, huma itwal mill-istess hajt divizorju;
jinsabu qgrib hafna ta’ l-istess hajt divizorju, (metru biss il-
boghod) u ghalhekk fdistanza angas minn dik permessa
mill-ligi;

I1li I-Artikolu 437 (1) tal-Kodi¢i Civili (Kap. 16 tal-Ligijiet ta’
Malta) inter alia jipprovdi illi: “Hadd ma jista’ jhawwel fil-
fond tieghu sigar ta’ zokk gholi fboghod ta’ angas minn
zewq metri u erbghin ¢entimetru...”;

I1li I-Artikolu 437 (3) tal-Kodi¢i Civili (Kap. 16 tal-Ligijiet ta’
Malta) jipprovdi illi: “ll-gar jista’ ... jitlob li s-sigar imhawwlin
fboghod anqas, jew li, ghalkemm ikun thalla dak il-
boghod, ikunu jghamlulu hsara, jigu maqglugha bi spejjez
tas-sid”;

llli stante t-tip tas-sigar in kwistjoni, kif ukoll minhabba |-
fatt li l-istess sigar huma mhawwla vi¢in hafna tal-hajt
divizorju, I-gherug taghhom jistghu jikkawzaw danni lill-
atturi, kif irrelataw kemm |-espert Anthony Meli fir-rapport
tieghu hawn anness u mmarkat Dok. ‘B’ u I-Perit Gatt;

Ghalhekk I-atturi talbu lil din |-Onorabbli Qorti ghaliex
m’ghandhiex ghar-ragunijiet fuq premessi:

1. Tordna li s-sigar li je¢cedu I-gholi tal-hajt
divizorju, li huma mhawwla fboghod angas minn dak li
tirrikjedi I-Ligi, jigu maqglugha a spejjez tieghu u dan fi
zmien qasir u perentorju illi tiffissa dina |-Qorti; u fin-
nuqqas;

2. Jigu awtorizzati |-atturi biex jaqilghu l-imsemmija
sigar a spejjez tal-konvenut taht dawk il-provvedimenti illi
joghgobha taghti I-Qorti;

Bl-ispejjez u b’rizerva ghal kull azzjoni senjatament dik
ghad-danni spettanti lill-atturi kontra |-konvenut ingunt
minn issa biex jidher ghas-subizzjoni;

Rat id-Dikjarazzjoni mahlufa u n-Nota tax-Xiehda tal-atturi,
flimkien maz-zewg (2) dokumenti mehmuzin maghha;

Rat in-Nota mressqga fit-30 ta’ Jannar, 2002, li biha I-
imharrek ec¢epixxa;

1. lli  preliminarjament it-talbiet attrici huma
preskritti ai termini tal-Ligi;

2. [lli  preliminarjament  wkoll, u  minghajr
pregudizzju ghal premess, ic¢-Citazzjoni odejrna hija
monka stante illi m’hemmx talba sabiex I-Qorti tiddeciedi
illi l-alleggazzjonijiet maghmula mill-atturi huma veritjieri,
kif wkoll minhabba n-nuqqas tal-atturi li jitolbu sabiex dina
I-Onorabbli  Qorti tiddetermina illi s-sigar de quo
effettivament kkagunaw xi hsara lill-atturi, u dan meta fuq
ammissjoni tal-istess atturi ma tezisti |-ebda hsara fil-
proprjeta’ taghhom, ai termini tal-premessa numru sitta
(6), u kif rikjest mill-Ligi stess;

3. llli  preliminarjament  wkoll, u  minghajr
pregudizzju ghal premess, il-konvenut m’huwiex il-
legittimu kontradittur fil-kawza odjerna stante illi ma kienx
hu li hawwel is-sigar in kwistjoni kif rikjest mill-Ligi; u dan
senjatament mill-Artikolu 437 (1) tal-Kap. 16 tal-Ligijiet ta’
Malta,;

4, lIli minghajr pregudizzju ghal premess it-talbiet
attrici ghandhom jigu mi¢huda stante illi huma kontraditturi
fis-sens illi filwaqt illi fl-ewwel talba I-atturi geghdin jitolbu
illi s-sigar jinqalghu mill-konvenut, fit-tieni talba geghdin
jitolbu illi s-sigar jingalghu minnhom stess;

5. i fkull kaz u minghajr pregudizzju ghal-
premess, |-allegazzjonijiet maghmula mill-atturi ghandhom
jigu determinati minn Perit Indipendenti nominat minn dina
l-istess Onorabbli I-Qorti;

6. llli ghalhekk il-konvenut m’ghandux jbaghti I-
ebda spejjez;

7. Salv e¢¢ezzjonijiet ulterjuri skond il-Ligi;

Rat id-Dikjarazzjoni mahlufa u n-Nota tax-Xiehda tal-
imharrek;

Rat il-verbal tas-smigh tal-14 ta’ Frar, 2002, li fih l-avukat
difensur tal-imharrek fisser taht liema artikolu kien
gieghed isejjes |-e¢cezzjoni tal-preskrizzjoni, u ordnat li
kellha ssir it-trattazzjoni dwar it-tieni ec¢ezzjoni tal-istess
imharrek dwar is-siwi tal-Att ta¢-Citazzjoni;

Rat id-Degriet taghha tal-15 ta’ April, 2002,li bih tat lill-
imharrek zmien biex iressaq Nota ta’ Sottomissjonijiet
dwar l-imsemmija e¢cezzjoni preliminari tieghu tan-nullita’
tal-Att tac-Citazzjoni;

Rat il-verbal tas-smigh tat-28 ta’ Mejju, 2002;

Semghet it-trattazzjoni tal-avukat tal-atturi dwar |-
eccezzjoni tan-nullita’;

Rat in-Nota ta’ Riferenza mressqa mill-atturi fit-12 ta’
Guniju, 2002%;

Rat id-Degriet taghha tat-13 tAwissu, 2002° fuq talba
maghmula b’rikors imressaq mill-imharrek fit-30 ta’ Lulju,
2002, li bih tat lill-imharrek il-fakulta’ li jressaq Nota ta’
Sottomissjonijiet dwar |-e¢¢ezzjoni preliminari mressqa
minnu;

! Pag. 36 tal-process
2 Pag. 38 tal-process

Rat in-Nota ta’ Sottomissjonijiet imressga mill-imharrek fl-
14 ta’ Awissu, 2002°;

Rat id-Degrieti taghha tas-17 ta’ Ottubru, 2002, tat-13 ta’
Frar, 2003, tal-15 ta’ Mejju, 2003, tal-10 ta’ Lulju, 2003,
tal-25 ta’ Settembru, 2003, tas-27 ta’ Novembru, 2003, u
tad-29 ta’ Jannar, 2004, li bihom halliet il-kawza ghas-
sentenza dwar Il-imsemmija ec¢ezzjoni tan-nullita’ tac-
Citazzjoni;

Ikkunsidrat:

lIli din hija azzjoni dwar tnehhija ta’ sigar imhawlin grib il-
gid tal-atturi fil-gid tal-imharrek f'distanza angas minn dik
moghtija mil-ligi. L-atturi jghidu li grib hafna tal-hajt li jifred
id-dar taghhom minn dik tal-imharrek, kienu thawlu sigar
ta’ ¢certa ghamla li llum gholew ‘il fug mil-livell tal-istess
hajt u li z-zokk taghhom jinsab qribu hafna. Huma
geghdin jitolbu t-tnehhija tal-istess sigar u |i jithallew
inehhuhom huma bi sejjez tal-imharrek, fkaz li dan jonqos
li jnehhihom hu fiz-zmien moghti;

llli, ghal din l-azzjoni, l-imharrek laga’ billi qal li lill-atturi
ghaddielhnom iz-zmien li fih setghu jressqu I-kawza; i |-att
ta¢-Citazzjoni ma jiswiex ghaliex nagsu li jaghmlu talba li
kienet mehtiega; li ma messux gie mharrek hu ghaliex is-
sigar ma hawwilhomx hu; u li t-talbiet attri¢i jmorru kontra
xulxin;

llli din is-sentenza qeghda tinghata dwar it-tieni ec¢ezzjoni
tal-imharrek.  Biex ifisser din I|-e¢¢ezzjoni tieghu, I-
imharrek jghid li ma saret |-ebda talba biex din il-Qorti
tiddeciedi li l-allegazzjonijiet maghmula mill-atturi huma
minnhom, u kif ukoll billi ma saritx talba specifika biex il-
Qorti tiddikjara li s-sigar kienu geghdin jaghmlu hsara lill-
gid tal-atturi;

® Pagg. 39 sa 40 tal-process

i biex wiehed jista’ japprezza sewwa xi jfissru I-
eccezzjonijiet taht ezami, ikun xieraq li jinghad mill-ewwel
li I-kazijiet li fihom I-e¢¢ezzjoni tan-nullita’ ta’ atti udizzjarji
tista’ tinghata huma dawk imsemmija fis-sub-artikolu (1)
tal-artikolu 789 tal-Kapitolu 12 tal-Ligijiet ta’ Malta;

llli I-erba’ (4) ¢irkostanzi msemmija fdak I-artikolu huma
tassattivi, fis-sens li biex dik I-e¢cezzjoni ta’ nullita’ ta’ att
gudizzjarju tirnexxi, trid bilfors taga’ taht il-parametri ta’ xi
wahda minnhom;

[lli, minbarra dan, bis-sahha tal-bidliet li saru fil-ligi bl-Att
XXIV tal-1995, I-e¢¢ezzjoni ma tirnexxix langas (fejn mhix
imsejsa fuq il-hrug tal-att gudizzjarju minn qorti li mhix
kompetenti) jekk in-nuqgas jew ksur ikunu jistghu
jissewwew taht kull disposizzjoni ohra tal-ligi. Tifsira tajba
ta’ din id-disposizzjoni, flimkien ma’ I-isfond i fih il-
legislatur wera li ried igeghdha, hija moghtija fsentenza
tal-Qorti tal-Appell fil-kawza fl-ismijiet Salvino Busuttil et
vs Agostino Baldacchino*;

lIli ghalkemm |-imharrek ma jsemmix taht liema sub-inciz
tal-artikolu 789 qgieghed iressaq |-e¢¢ezzjoni tieghu taht
ezami, huwa jsemmi n-nullita® u wkoll I-irritwalita’ tal-Att
ta¢-Citazzjoni, u jidher li hija ghalhekk imsejsa fuq il-
paragrafu (¢) tas-sub-in¢iz (1) tal-artikolu 789 tal-Kap 12
kif jirreferi ghall-artikolu 156(1) tal-istess Kodi¢i b’'mod
partikolari dwar Xjikkostitwixxi “tifsir ¢ar u sewwa tal-
oggett u r-raguni tat-talba”;

llli, kif inghad f'ghadd ta’ decizjonijiet tal-Qrati taghna, id-
distinzjoni bejn nullita’ mtellgha taht il-paragrafu (¢) u dik
tant il-paragrafu (d) tas-sub-artikolu (1) tal-artikolu 789,
tikkonsisti fil-fatt li, ftat-tieni, I-att gudizzjarju jkun milqut
minn nuqggas ta’ partikolarita’ essenzjali mehtiega mil-ligi,
u mhux “sempli¢i” ksur tal-forma preskritta’;

i I-ligi, tippreskrivi, fost |-ohrajn, li ¢-Citazzjoni ghandu
jkun fiha tifsir ¢ar u sewwa tal-oggett u r-raguni tat-talba.

#28.1.1998 (Kollez. Vol: LXXXI1.ii.30);
% Ara, per ezempju, P.A. C.S.:4.11.1988 fil-kawza fl-ismijiet Carmelo Galea vs
Pawlu Cuschieri (Mhix pubblikata)

Dan ifisser ukoll li |-premessi ghat-talbiet ghandhom
iwasslu lil min gieghed jaqgra |-att biex jara rabta bejn dawk
il-premessi u t-talbiet. Marbut ma’ dan ir-rekwizit, hemm
il-prin¢ipju li I-parti mharrka trid tinghata I-fakolta’ li tkun
tista’ tiddefendi kif jixraq lilha nnifisha mill-pretensjoni ta’
min iharrikha®;

[lli huwa sewwasew dwar din id-disposizzjoni li wiehed isib
ghadd ta’ decizjonijiet tal-Qrati taghna |i jfissru [-limiti
taghha fid-dawl tal-eccezzjoni tan-nullita’ tal-Att tac-
Citazzjoni minhabba n-nuqgqgas ta’ harsien tal-ligi. Hafna
minn dawn id-decizjonijiet inghataw minhabba li jkun gie
allegat li t-talba kienet incerta, x’aktarx sintesi ta’ jeddijiet li
kull wiehed minnhom jaghti lok ghal azzjoni distinta u
separata. Ghal xi zmien, il-forma tal-att gudizzjarju kienet
issaltan, imma, biz-zmien u b’interventi tal-ledislatur,
iIssawret it-tejorija maghrufa bhala tal-ekwipollenti li nisslet
il-prin¢ipju li m’hijiex mehtiega ebda ghamla espressa
ghall-proposizzjoni tal-azzjoni ’;

llli, ghalhekk, illum il-gurnata jista’ jinghad li I-fehma I-izjed
segwita mill-Qrati taghna hija li c¢itazzjoni m’ghandhiex
titwaqga’ ghajr ghal ragunijiet gravi®. Madankollu, jekk in-
nuggas ta’ kjarezza jkun ta’ ghamla u kwalita’ tali i
jéahhad b’'mod serju lill-imharrek mid-difiza tieghu, i¢-
Citazzjoni ghandha tigi mwaqqgha®;

lli dwar I-element ta’ kjarezza fl-Att ta¢-Citazzjoni, I-ligi ma
tinsistix fuq formola preéiza jew kliem partikolari, u
sakemm it-talba tkun tista’ tinftiehem, ma jimpurtax jekk il-
kawzali jkunu mfissra b’'mod xott jew sahansitra mifhuma
jew implikati mit-talba nnifisha'®;

lIli nghad ukoll li fejn ma jkunx hemm kontradizzjoni ghall-
ahhar bejn il-premessi u t-talbiet jew bejn it-talbiet

® Ara, per ezempju, P.A.5.6.1959 fil-kawza fl-ismijiet Sciortino et vs Micallef (Kollez.
Vol: XLI11.ii.748)

"P.A.: 9.3.1965 fil-kawza fl-ismijiet M. Muscat noe vs Dr. J. Cassar et noe. (Kollez.
Vol: XL1X.ii.809) u s-sentenzi hemm imsemmija;

8 App. Civ.: 20.2.1935 fil-kawza fl-ismijiet R. Merola pro et ws S. Caruso (Kollez. Vol:
XX1X..i.106);

® App. Civ.: 22.5.1967 fil-kawza fl-ismijiet E. Scicluna vs M. Xuereb et (Kollez. Vol:
L1.i.299); u Kumm. 19.6.1989 fil-kawza fl-ismijiet Frendo noe vs Attard noe (Kollez.
Vol: LXXII1.iv.971) u s-sentenzi hemm imsemmija

0p A 15.12.1955 fil-kawza fl-ismijiet Moore noe vs Falzon et. (Kollez. Vol:
XXXI1X.ii.807)

innifishom, il-Qrati ghandhom igisu b’Cirkospezzjoni
eccezzjoni ta’ nullita’ ta’ att gudizzjarju. Biex att ta’
Citazzjoni jghaddi mill-prova tal-validita’ huwa bizzejjed i
t-talba tkun imfassla b’'mod tali li I-persuna mharrka tithem
l-intenzjoni ta’ min harrikha®™ u li tali tifsila ma tkunx ta’
hsara ghall-imharrek milli jiddefendi lilu nnifsu mit-talba
tal-attur'?;

lli fis-sentenza li ghaliha ghadha kemm saret riferenza ftit
izied ‘il fug™, il-Qorti qalet li “hu necessarju illi jkun
Jirrizulta  rapport ta’ konnessjoni  ragonevolment
identifikabbli bejn il-premessi migjubin bhala I-kawza tat-
talba u t-talba stess kif diretta kontra I-konvenut”;

lIli huwa wkoll mizmum bhala prin€ipju generali li n-natura
u l-indoli tal-azzjoni ghandhom jigu misluta mit-termini tal-
att li bih ikunu nbdew il-pro¢eduri **. Normalment, b’dan
wiehed jifhem li dak li kellu fmohhu min ikun fetah il-
kawza jkun irid jirrizulta mill-att tac-Citazzjoni innifsu u
mhux minn provi li jitressqu izjed ‘il quddiem fil-kawza™, u
ghalkemm id-dikjarazzjoni mahlufa hija mehtiega ad
validitatem biex i¢-Citazzjoni tkun tiswa, dak li jinghad fl-
istess dikjarazzjoni ma jiswa qatt biex jirrimedja dak li jista’
jkun nuggas fl-Att tac-Citazzjoni'®, ghalkemm jista’ jitfa’
dawl fuq il-kawzali u jic¢araha'’. B’dan il-mod, jekk id-
difett fit-tfassila tal-att li bih tkun inbdiet il-kawza ma jgibx
pregudizzju serju lill-parti mharrka, allura |-pro¢edura tkun
tista’ tigi salvata basta dan ma jaffettwax is-sustanza tal-
azzjoni jew tal-e¢éezzjonijiet®;

lIli, jekk wiehed iqis il-kawza prezenti u jkejjilha mal-
osservazzjonijiet li ghadhom kemm saru isib li I-bazi kollha
tal-azzjoni taghhom hija |-bizgha taghhom tal-hsara attwali
jew mistennija li s-sigar jistghu igibu lill-gid taghhom, kif

1P.A. :14.2.1967 fil-kawza fl-ismijiet J.G. Coleiro vs Dr. J. Ellul (Kollez. Vol: L1.ii.779);
12 App. Kumm. 20.1.1986 fil-kawza fl-ismijiet Carmelo Bonnici vs Eucharistico Zammit
noe et (mhix pubblikata)

¥ Ara nota 9 hawn fug

¥ App. Civ.: 7.3.1958 fil-kawza fl-ismijiet J. Tabone vs J. DeFlavia (Kollez. Vol:
XL11.i.87)

5 App. Civ. 30.3.1998 fil-kawza fl-ismijiet Raymond Bezzina vs Anthony Galea

16 Ara P.A. 6.3.1958 fil-kawza fl-ismijiet Zahra vs Z ahra et (Kollez. Vol: XL11.ii.948)

Y App. Civ. 23.4.1945 fil-kawza fl-ismijiet Savona noe vs Asphar (Kollez. Vol:
XXXI1.i.228); u P.A. 6.6.1957 fil-kawza fl-ismijiet Demarco vs Fiteni (Kollez. Vol:
XL1.ii.1035)

Bp A :24.6.1961 fil-kawza fl-ismijiet Falzon vs Spiteri et (Kollez. Vol: XLVIIL.ii)

tohrog ¢ar sewwa minn wahda mill-premessi tal-Att tac-
Citazzjoni. Dan jinghad b’zieda mal-fatt li ladarba I-atturi
ghazlu li jsejsu I-azzjoni taghhom fuq id-dispozizzjoni tal-
artikolu 437 tal-Kodi¢i Civili, iridu u ma jridux poggew I-
istharrig li din il-Qorti hija mistennija taghmel tal-kaz
taghhom fuq il-bazi tal-hsara mdarrba jew temuta;

[lli bl-akbar rispett lejn is-sottomissjoni maghmula mill-
abbli difensur tal-imharrek fis-sens li m’hemmx rabta bejn
dak li gieghed jigi mixli u dak li gieghed jintalab, ma
tirrizultax lil din il-Qorti li tali sottomissjoni hija wahda
minnha f'dan il-kaz. Dan jinghad ¢ertament fir-rigward tal-
ewwel talba li huwa jghid li messha saret, liema talba hija
tabilfors inkluza fit-talbiet ezistenti, ghaliex il-fatt jekk |-
allegazzjonijiet attrici humiex minnhom jew le huwa
ezerc¢izzju li jrid isir fkull kawza kontestata u m’hemmx
ghalfejn zgur li ssir talba appozita f'dan is-sens. Dwar it-
tieni talba “nieqsa”, jinghad l-istess, ghaliex fazzjoni Ii taf
il-gofol taghha fuq il-hsara jew id-dannu, t-talba kif
imressqa tippruzumi li jsir ac¢ertament fug dan |-element
ewlieni tal-azzjoni;

i, fil-fehma tal-Qorti, wiehed irid izomm quddiem
ghajnejh li n-nullita’ tal-atti gudizzjarji hija sanzjoni
ec¢éezzjonali u, fil-kaz ta’ att ta’ Citazzjoni, tali nullita’ tkun
imputabbli ghal difett ta’ forma aktar milli ta’ sustanza®,
liema difett ma jkunx jista’ jigi tollerat minghajr hsara ghal
xi prin¢ipju ta’ gustizzja procedurali®®. Issa, fil-kaz tal-lum,
id-difett lamentat mill-kumpannija mharrka huwa n-nuqqgas
ta’ talba li hija tqis li kienet mehtiega biex I-attur jista’
jikseb ir-rimedju minnu mitlub;

llli dwar dan, il-Qorti ssib li s-sottomissjonijiet maghmula
waqt it-trattazzjoni fisem I-atturi ghandhom mis-sewwa,
ghaliex id-dikjarazzjonijiet maghmulin minnhom fil-
premessi u li minnhom jinstiltu t-talbiet taghhom ma kinux
jentiegu li tali dikjarazzjonijiet jissawru fl-ghamla ta’ talba
formali, billi dawn jingabru essenzjalment fdak mitlub fl-
ewwel talba. Jekk il-Qorti se’ tasal li tilga’ dik it-talba

1% App. Kumm. 30.6.1994 fil-kawza fl-ismijiet Micallef vs Krogh Jacobsen (Kollez. Vol:
LXXVI111.ii.172)

2 Ara App. Civ. 21.5.1995 fil-kawza fl-ismijiet Ellul vs Gera de Petri et (Kollez. Vol:
LXXIX.ii.434) u s-sentenzi hemm imsemmija

taghhom, trid tilgaghha fuq dawk il-kawzali. Allura, ma
kienx mehtieg li ssir talba specifika kif gieghed jippretendi
[l messu sar |-imharrek;

i fdan is-sens inghad mill-grati taghna li d-
dikjarazzjonijiet li minn zmien ghal zmien ikunu mehtiega
biex Il-attur jasal ghal xi wahda mit-talbiet tieghu,
m’hemmx bzonn li jsiru fi¢-Citazzjoni fil-forma ta’ talba®;

imiss, din trid issir strettament fid-dawl ta’ dak li jinghad fil-
premsssi. Kieku ma jkunx hekk, taga’ kull bazi li fugha t-
talba tista’ tintlaga’. Bilkemm ghandu ghalfejn jinghad
ukoll Ii fatt ta’ Citazzjoni, mhux kull premessa li hija
ppruvata, jew mhux kontestata, jenhtieg li jkun hemm
provvediment specifiku dwarha fis-sentenza,;

llli, fl-ahharnett ma jirrizultax li bin-nuqgas allegat mill-
imharrek huwa garrab xi pregudizzju li ma jistax jissewwa
jekk mhux bit-thassir tal-istess att;

Ghal dawn ir-ragunijiet, il-Qorti geghda tiddeciedi billi:
Tichad it-tieni eccezzjoni tal-imharrek, bl-oispejjez
kontrih, u dan billi m’hijiex misthoqgqa fil-fatt u fid-dritt, u
minflok tiddikjara li I-att ta¢-Citazzjoni jiswa; u

Tordna li s-smigh tal-kawza jissokta bil-gbir tal-provi.

Moqrija

< Sentenza In Parte >

21 Ara App. 6.3.1996 fil-kawza fl-ismijiet Ivor Zammit et vs Michael Zammit Tabona noe
(Kollez. Vol: LXXX.i.454) u s-sentenzi hemm imsemmija

_ Pagna 10 minn 10
Qrati tal-Gustizzja



